
shrIKrishna Kavacham or Trailokyavijayam Kavacham

ஶ்ரீக்ரு’ஷ்ண அத²வா த்ரைலோக்யவிஜயம் நாமகவசம்

நாரத³ உவாச ॥
ப⁴க³வஞ்ச்²ரோதுமிச்சா²மி கிம் மந்த்ரம் ப⁴க³வாந்ஹர: ।
க்ரு’பயா-ऽதா³த் பரஶுராமாய ஸ்தோத்ரம் ச வர்ம ச ॥ 1॥
கோவாऽஸ்ய மந்த்ரஸ்யாராத்⁴ய: கிம் ப²லம் கவசஸ்ய ச ।
ஸ்தவநஸ்ய ப²லம் கிம் வா தத்³ப⁴வாந்வக்துமர்ஹஸி ॥ 2॥
நாராயண உவாச ॥
மந்த்ராராத்⁴யோ ஹி ப⁴க³வாந் பரிபூர்ணதம:ஸ்வயம் ।
கோ³லோகநாத:²ஶ்ரீக்ரு’ஷ்ணோ கோ³ப-கோ³பீஶ்வர: ப்ரபு: ⁴ ॥ 3॥
த்ரைலோக்யவிஜயம் நாம கவசம் பரமாத்³பு⁴தம் ।
ஸ்தவராஜம் மஹாபுண்யம் பூ⁴தியோக³-ஸமுத்³ப⁴வம் ॥ 4॥
மந்த்ரம் கல்பதரும் நாம ஸர்வகாம-ப²லப்ரத³ம் ।
த³தௌ³ பரஶுராமாய ரத்நபர்வத-ஸந்நிதௌ⁴ ॥ 5॥
ஸ்வயம்ப்ரபா⁴-நதீ³தீரே பாரிஜாத-வநாந்தரே ।
ஆஶ்ரமே லோகதே³வஸ்ய மாத⁴வஸ்ய ச ஸந்நிதௌ⁴ ॥ 6॥
மஹாதே³வ உவாச ॥
வத்ஸாக³ச்ச² மஹாபா⁴க³ ப்⁴ரு’கு³வம்ஶ-ஸமுத்³ப⁴வ ।
புத்ராதி⁴கோऽஸி ப்ரேம்ணா மே கவசக்³ரஹணம் குரு ॥ 7॥
ஶ‍்ரு’ணு ராம ப்ரவக்ஷ்யாமி ப்³ரஹ்மாண்டே³ பரமாத்³பு⁴தம் ।
த்ரைலோக்யவிஜயம் நாம ஶ்ரீக்ரு’ஷ்ணஸ்ய ஜயாவஹம் ॥ 8॥
ஶ்ரீக்ரு’ஷ்ணேந புரா த³த்தம் கோ³லோகே ராதி⁴காஶ்ரமே ।
ராஸமண்ட³ல-மத்⁴யே ச மஹ்யம் வ்ரு’ந்தா³வநே வநே ॥ 9॥
அதிகு³ஹ்யதரம் தத்த்வம் ஸர்வ-மந்த்ரௌக⁴விக்³ரஹம் ।
புண்யாத்புண்யதரம் சைவ பரம் ஸ்நேஹாத்³வதா³மி தே ॥ 10॥

யத்³த்⁴ரு’த்வா பட²நாத்³தே³வீ மூலப்ரக்ரு’திரீஶ்வரீ ।
ஶும்ப⁴ம் நிஶும்ப⁴ம் மஹிஷம் ரக்தபீ³ஜம் ஜகா⁴ந ஹ ॥ 11॥
யத்³த்⁴ரு’த்வாऽஹம் ச ஜக³தாம் ஸம்ஹர்தா ஸர்வதத்வவித் ।
அவத்⁴யம் த்ரிபுரம் பூர்வம் து³ரந்தமபி லீலயா ॥ 12॥
யத்³த்⁴ரு’த்வா பட²நாத்³ப்³ரஹ்மா ஸஸ்ரு’ஜே ஸ்ரு’ஷ்டிமுத்தமாம் ।
யத்³த்⁴ரு’த்வா ப⁴க³வாஞ்சே²ஷோ வித⁴த்தே விஶ்வமேவ ச ॥ 13॥
யத்³த்⁴ரு’த்வா கூர்மராஜஶ்ச ஶேஷம் த⁴த்தே ஹி லீலயா ।
யத்³த்⁴ரு’த்வா ப⁴க³வாந்வாயு: விஶ்வாதா⁴ரோ விபு: ⁴ ஸ்வயம் ॥ 14॥
யத்³த்⁴ரு’த்வா வருண:ஸித்³த:⁴ குபே³ரஶ்ச த⁴நேஶ்வர: ।
யத்³த்⁴ரு’த்வா பட²நாதி³ந்த்³ரோ தே³வாநாமதி⁴ப:ஸ்வயம் ॥ 15॥
யத்³த்⁴ரு’த்வா பா⁴தி பு⁴வநே தேஜோராஶி:ஸ்வயம் ரவி: ।
யத்³த்⁴ரு’த்வா பட²நாச்சந்த்³ரோ மஹாப³ல-பராக்ரம: ॥ 16॥
அக³ஸ்த்ய:ஸாக³ராந்ஸப்த யத்³த்⁴ரு’த்வா பட²நாத்பபௌ ।
சகார தேஜஸா ஜீர்ணம் தை³த்யம் வாதாபிஸம்ஜ்ஞகம் ॥ 17॥
யத்³த்⁴ரு’த்வா பட²நாத்³தே³வீ ஸர்வாதா⁴ரா வஸுந்த⁴ரா ।
யத்³த்⁴ரு’த்வா பட²நாத்பூதா க³ங்கா³ பு⁴வநபாவநீ ॥ 18॥
யத்³த்⁴ரு’த்வா ஜக³தாம் ஸாக்ஷீ த⁴ர்மோ த⁴ர்மப்⁴ரு’தாம் வர: ।
ஸர்வ-வித்³யாதி⁴தே³வீ ஸா யச்ச த்⁴ரு’த்வா ஸரஸ்வதீ ॥ 19॥
யத்³த்⁴ரு’த்வா ஜக³தாம் லக்ஷ்மீ-ரந்நதா³த்ரீ பராத்பரா ।
யத்³த்⁴ரு’த்வா பட²நாத்³வேதா³ந் ஸாவித்ரீ ஸா ஸுஷாவ ச ॥ 20॥
வேதா³ஶ்ச த⁴ர்மவக்தாரோ யத்³த்⁴ரு’த்வா பட²நாத்³ ப்⁴ரு’கோ³ ।
யத்³த்⁴ரு’த்வா பட²நாச்சு²த்³த⁴-ஸ்தேஜஸ்வீ ஹவ்யவாஹந: ।
ஸநத்குமாரோ ப⁴க³வாந்யத்³த்⁴ரு’த்வா ஜ்ஞாநிநாம் வர: ॥ 21॥
தா³தவ்யம் க்ரு’ஷ்ண-ப⁴க்தாய ஸாத⁴வே ச மஹாத்மநே ।
ஶடா²ய பரஶிஷ்யாய த³த்வா ம்ரு’த்யுமவாப்நுயாத் ॥ 22॥
த்ரைலோக்யவிஜயஸ்யாஸ்ய கவசஸ்ய ப்ரஜாபதி: ।
ரூ’ஷிஶ்ச²ந்த³ஶ்ச கா³யத்ரீ தே³வோ ராஸேஶ்வர:ஸ்வயம் ॥ 23॥
த்ரைலோக்யவிஜய-ப்ராப்தௌ விநியோக:³ ப்ரகீர்தித: ।

பராத்பரம் ச கவசம் த்ரிஷு லோகேஷு து³ர்லப⁴ம் ॥ 24॥
ப்ரணவோ மே ஶிர: பாது ஶ்ரீக்ரு’ஷ்ணாய நம:ஸதா³ ।
பாயாத்கபாலம் க்ரு’ஷ்ணாய ஸ்வாஹா பஞ்சாக்ஷர:ஸ்ம்ரு’த: ॥ 25॥
க்ரு’ஷ்ணேதி பாது நேத்ரே ச க்ரு’ஷ்ண ஸ்வாஹேதி தாரகம் ।
ஹரயே நம இத்யேவம் ப்⁴ரூலதாம் பாது மே ஸதா³ ॥ 26॥
ௐ கோ³விந்தா³ய ஸ்வாஹேதி நாஸிகாம் பாது ஸந்ததம் ।
கோ³பாலாய நமோ க³ண்டௌ³ பாது மே ஸர்வத:ஸதா³ ॥ 27॥
ௐ நமோ கோ³பாங்க³நேஶாய கர்ணௌ பாது ஸதா³ மம ।
ௐ க்ரு’ஷ்ணாய நம: ஶஶ்வத்பாது மேऽத⁴ர-யுக்³மகம் ॥ 28॥
ௐ கோ³விந்தா³ய ஸ்வாஹேதி த³ந்தௌக⁴ம் மே ஸதா³ऽவது ।
பாது க்ரு’ஷ்ணாய த³ந்தாதோ⁴ த³ந்தோர்த்⁴வம் க்லீம் ஸதா³ऽவது ॥ 29॥
ௐ ஶ்ரீக்ரு’ஷ்ணாய ஸ்வாஹேதி ஜிஹ்விகாம் பாது மே ஸதா³ ।
ராஸேஶ்வராய ஸ்வாஹேதி தாலுகம் பாது மே ஸதா³ ॥ 30॥
ராதி⁴கேஶாய ஸ்வாஹேதி கண்ட²ம் பாது ஸதா³ மம ।
நமோ கோ³பாங்க³நேஶாய வக்ஷ: பாது ஸதா³ மம ॥ 31॥
ௐ கோ³பேஶாய ஸ்வாஹேதி ஸ்கந்த⁴ம் பாது ஸதா³ மம ।
நம: கிஶோர-வேஷாய ஸ்வாஹா ப்ரு’ஷ்டம் ஸதா³ऽவது ॥ 32॥
உத³ரம் பாது மே நித்யம் முகுந்தா³ய நம:ஸதா³ ।
ௐ ஹ்ரீம் க்லீம் க்ரு’ஷ்ணாய ஸ்வாஹேதி கரௌ பாது ஸதா³ மம ॥ 33॥
ௐ விஷ்ணவே நமோ பா³ஹுயுக்³மம் பாது ஸதா³ மம ।
ௐ ஹ்ரீம் ப⁴க³வதே ஸ்வாஹா நக²ம் பாது மே ஸதா³ ॥ 34॥
ௐ நமோ நாராயணாயேதி நக²ரந்த்⁴ரம் ஸதா³ऽவது ।
ௐ ஶ்ரீம் க்லீம் பத்³மநாபா⁴ய நாபி⁴ம் பாது ஸதா³ மம ॥ 35॥ (ஹ்ரீம் ஹ்ரீம்)

ௐ ஸர்வேஶாய ஸ்வாஹேதி கங்காலம் பாது மே ஸதா³ ।
ௐ கோ³பீரமணாய ஸ்வாஹ நிதம்ப³ம் பாது மே ஸதா³ ॥ 36॥
ௐ கோ³பீரமணநாதா²ய பாதௌ³ பாது ஸதா³ மம ।
ௐ ஹ்ரீம் ஶ்ரீம் ரஸிகேஶாய ஸ்வாஹா ஸர்வம் ஸதா³ऽவது।37 ॥
ௐ கேஶவாய ஸ்வாஹேதி மம கேஶாந்ஸதா³ऽவது ।

நம: க்ரு’ஷ்ணாய ஸ்வாஹேதி ப்³ரஹ்மரந்த்⁴ரம் ஸதா³ऽவது ॥ 38॥
ௐ மாத⁴வாய ஸ்வாஹேதி மே லோமாநி ஸதா³ऽவது ।
ௐ ஹ்ரீம் ஶ்ரீம் ரஸிகேஶாய ஸ்வாஹா ஸர்வம் ஸதா³ऽவது ॥ 39॥
பரிபூர்ணதம: க்ரு’ஷ்ண: ப்ராச்யாம் மாம் ஸர்வதா³ऽவது ।
ஸ்வயம் கோ³லோகநாதோ² மாமாக்³நேயாம் தி³ஶி ரக்ஷது ॥ 40॥
பூர்ணப்³ரஹ்மஸ்வரூபஶ்ச த³க்ஷிணே மாம் ஸதா³ऽவது ।
நைர்ரூ’த்யாம் பாது மாம் க்ரு’ஷ்ண: பஶ்சிமே பாது மாம் ஹரி: ॥ 41॥
கோ³விந்த:³ பாது மாம் ஶஶ்வத்³வாயவ்யாம் தி³ஶி நித்யஶ: ।
உத்தரே மாம் ஸதா³ பாது ரஸிகாநாம் ஶிரோமணி: ॥ 42॥
ஐஶாந்யாம் மாம் ஸதா³ பாது வ்ரு’ந்தா³வந-விஹாரக்ரு’த் ।
வ்ரு’ந்தா³வநீ-ப்ராணநாத:² பாது மாமூர்த்⁴வதே³ஶத: ॥ 43॥
ஸதை³வ மாத⁴வ: பாது ப³லிஹாரீ மஹாப³ல: ।
ஜலே ஸ்த²லே சாந்தரிக்ஷே ந்ரு’ஸிம்ஹ: பாது மாம் ஸதா³ ॥ 44॥
ஸ்வப்நே ஜாக³ரணே ஶஶ்வத்பாது மாம் மாத⁴வ:ஸதா³ ।
ஸர்வாந்தராத்மா நிர்லிப்த: பாது மாம் ஸர்வதோ விபு: ⁴ ॥ 45॥
இதி தே கதி²தம் வத்ஸ ஸர்வமந்த்ரௌக⁴-விக்³ரஹம் ।
த்ரைலோக்யவிஜயம் நாம கவசம் பரமாத்³பு⁴தம் ॥ 46॥
மயா ஶ்ருதம் க்ரு’ஷ்ண-வக்த்ராத் ப்ரவக்தவ்யம் ந கஸ்யசித் ।
கு³ருமப்⁴யர்ச்ய விதி⁴வத் கவசம் தா⁴ரயேத் ய: ॥ 47॥
கண்டே² வா த³க்ஷிணே பா³ஹௌ ஸோऽபி விஷ்ணுர்ந ஸம்ஶய: ।
ஸ ச ப⁴க்தோ வஸேத்³யத்ர லக்ஷ்மீர்வாணீ வஸேத்தத: ॥ 48॥
யதி³ஸ்யாத்ஸித்³த⁴கவசோ ஜீவந்முக்தோ ப⁴வேத்து ஸ: ।
நிஶ்சிதம் கோடிவர்ஷாணாம் பூஜாயா: ப²லமாப்நுயாத் ॥ 49॥
ராஜஸூய-ஸஹஸ்ராணி வாஜபேய-ஶதாநி ச ।
அஶ்வமேதா⁴யுதாந்யேவ நரமேதா⁴யுதாநி ச ॥ 50॥
மஹாதா³நாநி யாந்யேவ ப்ராத³க்ஷிண்யம் பு⁴வஸ்ததா² ।
த்ரைலோக்யவிஜயஸ்யாஸ்ய கலாம் நார்ஹந்தி ஷோட³ஶீம் ॥ 51॥

ஶ்ரீக்ரு’ஷ்ண அத²வா த்ரைலோக்யவிஜயம் நாமகவசம்

வ்ரதோபவாஸ-நியமம் ஸ்வாத்⁴யாயாத்⁴யயநம் தப: ।
ஸ்நாநம் ச ஸர்வதீர்தே²ஷு நாஸ்யார்ஹந்தி கலாமபி ॥ 52॥
ஸித்³த⁴த்வமமரத்வம் ச தா³ஸத்வம் ஶ்ரீஹரேரபி ।
யதி³ஸ்யாத்ஸித்³த⁴கவச:ஸர்வம் ப்ராப்நோதி நிஶ்சிதம் ॥ 53॥
ஸ ப⁴வேத்ஸித்³த⁴கவசோ த³ஶலக்ஷம் ஜபேத்து ய: ।
யோ ப⁴வேத்ஸித்³த⁴கவச:ஸர்வஜ்ஞ:ஸ ப⁴வேத்³த்⁴ருவம் ॥ 54॥
இத³ம் கவச-மஜ்ஞாத்வா ப⁴ஜேத்க்ரு’ஷ்ணம் ஸுமந்த³தீ: ⁴ ।
கோடிகல்பம் ப்ரஜப்தோऽபி ந மந்த்ர:ஸித்³தி⁴-தா³யக: ॥ 55॥
க்³ரு’ஹீத்வா கவசம் வத்ஸ மஹீம் நி:க்ஷத்ரியம் குரு ।
த்ரிஸ்ஸப்தக்ரு’த்வோ நிஶ்ஶங்க:ஸதா³நந்தோ³ஹி லீலயா ॥ 56॥
ராஜ்யம் தே³யம் ஶிரோ தே³யம் ப்ரணா தே³யாஶ்ச புத்ரக ।
ஏவம்பூ⁴தம் ச கவசம் ந தே³யம் ப்ராணஸங்கடே ॥ 57॥

॥ இதி ஶ்ரீப்³ரஹ்மவைவர்தே மஹாபுராணே த்ரு’தீயே க³ணபதிக²ண்டே³

நாரத³-நாராயணஸம்வாதே³ பரஶுராமாய ஶ்ரீக்ரு’ஷ்ணகவச- ப்ரதா³நம் நாம
ஏகத்ரிம்ஶத்தமோऽத்⁴யய: ॥

